
· 2017 թվականի N -Ն

 
ՀԱՐԿԱՅԻՆ ՀՍԿՈՂՈՒԹՅԱՆՆ ԱՌՆՉՎՈՂ ՓԱՍՏԱԹՂԹԵՐ, ԻՐԵՐ ԿԱՄ ՓՈՐՁԱՆՄՈՒՇՆԵՐ ՎԵՐՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ


Հիմք ընդունելով Հայաստանի Հանրապետության hարկային օրենսգրքի 36-րդ հոդվածի 1-ին մասի 13-րդ կետի «բ» ենթակետը և 353-րդ հոդվածի 1-ին մասը` Հայաստանի Հանրապետության կառավարությունը որոշում է.
1. Սահմանել հարկային հսկողությանն առնչվող փաստաթղթեր, իրեր կամ փորձանմուշներ վերցնելու կարգը` համաձայն հավելվածի:
2. Սույն որոշումն ուժի մեջ է մտնում 2018 թվականի հունվարի 1-ից:
 










Հավելված
ՀՀ կառավարության 2017 թվականի
-------------- ---ի N -----Ն որոշման

 

Կ Ա Ր Գ

ՀԱՐԿԱՅԻՆ ՀՍԿՈՂՈՒԹՅԱՆՆ ԱՌՆՉՎՈՂ ՓԱՍՏԱԹՂԹԵՐ, ԻՐԵՐ ԿԱՄ ՓՈՐՁԱՆՄՈՒՇՆԵՐ ՎԵՐՑՆԵԼՈՒ
 
I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով կարգավորվում են հարկային հսկողության շրջանակներում այն իրականացնող հարկային մարմնի պաշտոնատար անձի կողմից հարկ վճարողի համապատասխան պաշտոնատար անձանց ներկայությամբ հարկային հսկողությանն առնչվող անհրաժեշտ փաստաթղթեր (այդ թվում՝ բնօրինակների, կրկնօրինակների  կամ լուսապատճենների ձևով), իրեր (այդ թվում՝ համակարգչային ծրագրերի վերծանման նպատակով՝ համակարգչային տեխնիկա), փորձանմուշներ վերցնելու հետ կապված հարաբերությունները:
2. Հարկային հսկողության շրջանակներում այն իրականացնող պաշտոնատար անձի կողմից հարկ վճարողի համապատասխան պաշտոնատար անձի ներկայությամբ հարկային հսկողությանն առնչվող անհրաժեշտ փաստաթղթերի կրկնօրինակներ, իրեր, փորձանմուշներ վերցվում են, եթե`
1) առկա են բավարար հիմքեր ենթադրելու, որ դրանց միջոցով հնարավոր է հիմնավորել հարկման օբյեկտների կամ հարկման բազաների թաքցման հանգամանքը, կամ
2) դրանք անհրաժեշտ են հարկային հսկողության միջոցառումներ (այդ թվում՝ Հայաստանի Հանրապետության հարկային օրենսգրքով (այսուհետ՝ օրենսգիրք) նախատեսված կարգով փորձաքննություն) իրականացնելու համար:
Հարկային հսկողությանն առնչվող անհրաժեշտ փաստաթղթերի բնօրինակներ վերցվում են օրենսգրքի 353-րդ հոդվածի 3-րդ մասով սահմանված դեպքերում:
3. Սույն կարգի շրջանակներում վերցնելու ենթակա չեն անմիջականորեն հարկային հսկողության նպատակներին ու հարցերին չառնչվող, դրանց շրջանակներից դուրս եկող փաստաթղթեր, իրեր, փորձանմուշներ: 
4. Հարկային հսկողությանն առնչվող անհրաժեշտ փաստաթղթերի բնօրինակներ, իրեր, փորձանմուշներ կարող են վերցվել հարկային հսկողություն իրականացնող պաշտոնատար անձի՝ հարկ վճարողին (գործադիր մարմնի ղեկավարին) կամ նրան փոխարինող պաշտոնատար անձին ուղղված պատճառաբանված գրավոր պահանջի հիման վրա: Փաստաթղթերի կրկնօրինակներ վերցնելու համար այդպիսի գրավոր պահանջ չի ներկայացվում. կրկնօրինակները հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի կամ հարկ վճարողի համապատասխան պաշտոնատար անձի կողմից ստորագրվում են և կնքվում հարկ վճարողի կնիքով (առկայության դեպքում)` կատարելով «իսկականի հետ ճիշտ է» նշումը:
5. Համակարգչային տեխնիկա կամ հսկիչ դրամարկղային մեքենա վերցնելու անհրաժեշտության դեպքում, եթե դրա արդյունքում կխոչընդոտվի հարկ վճարողի բնականոն աշխատանքը, հարկային հսկողություն իրականացնող պաշտոնատար անձի կողմից սույն կարգի 4-րդ կետով նախատեսված գրավոր պահանջի հիման վրա դրանք կարող են վերցվել միայն հարկային մարմնի կողմից դրանց փոխարեն մինչև վերադարձը համանման իրեր հարկ վճարողին ժամանակավոր օգտագործման տրամադրելու դեպքում: Վերցվելու դեպքում բնականոն աշխատանքը խոչընդոտող իրերի ցանկը հարկային հսկողության ենթարկվող հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի կամ հարկ վճարողի համապատասխան պաշտոնատար անձի կողմից պետք է գրավոր ներկայացվի հարկային հսկողություն իրականացնող պաշտոնատար անձին՝ անհրաժեշտ հիմնավորումներով:
6. Պետական գաղտնիք պարունակող փաստաթղթերի բնօրինակները հարկային հսկողություն իրականացնող պաշտոնատար անձի կողմից սույն կարգի 4-րդ կետով նախատեսված գրավոր պահանջի հիման վրա կարող են վերցվել միայն օրենքով սահմանված դեպքերում և կարգով:




II. ՓԱՍՏԱԹՂԹԵՐԻ, ԻՐԵՐԻ, ՓՈՐՁԱՆՄՈՒՇՆԵՐԻ ՎԵՐՑՄԱՆ ԵՎ ԴՐԱ ԱՐՁԱՆԱԳՐՄԱՆ ԿԱՐԳԸ

7. Փաստաթղթեր, իրեր, փորձանմուշներ վերցվում են հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի կամ հարկ վճարողի համապատասխան պաշտոնատար անձի ներկայությամբ՝ սույն կարգի 4-րդ կետով նախատեսված պատճառաբանված գրավոր պահանջը վերջիններիս ներկայացնելուց հետո, ով պարտավոր է ստորագրել գրության՝ հարկային մարմնի օրինակի վրա` հաստատելով ծանուցված լինելու հանգամանքը: Հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի կամ հարկ վճարողի համապատասխան պաշտոնատար անձի` փաստաթղթեր, իրեր, փորձանմուշներ վերցնելուն ներկա լինելուց և(կամ) գրության օրինակը ստանալուց և(կամ) հարկային մարմնի օրինակի վրա ստորագրելուց  հրաժարվելու դեպքում գործընթացն իրականացվում է առանց նրանց ներկայության կամ առանց գրության օրինակը ստանալու կամ առանց հարկային մարմնի օրինակի վրա ստորագրելու, և դրա մասին նշում է կատարվում սույն կարգի 9-րդ կետում նշված արձանագրության մեջ:
8. Գրության օրինակը սույն կարգի 7-րդ կետում նշված կարգով հարկ վճարողին (գործադիր մարմնի ղեկավարին) կամ նրան փոխարինող պաշտոնատար անձին կամ հարկ վճարողի համապատասխան պաշտոնատար անձին ներկայացնելուց հետո հարկային հսկողություն իրականացնող պաշտոնատար անձն առաջարկում է  վերջիններիս կամավոր ներկայացնել անհրաժեշտ փաստաթղթերի բնօրինակները, իրերը և ապահովել փորձանմուշներ վերցնելու հնարավորություն, իսկ հրաժարվելու դեպքում կատարում է առգրավում՝ օրենսգրքի 353-րդ հոդվածի 3-րդ մասով սահմանված կարգով:
9. Փաստաթղթեր, իրեր, փորձանմուշներ վերցնելն ավարտելիս հարկային հսկողություն իրականացնող պաշտոնատար անձի կողմից կազմվում է օրենսգրքի 353-րդ հոդվածի 2-րդ մասով նախատեսված արձանագրություն և ներկայացվում հարկ վճարողին (գործադիր մարմնի ղեկավարին) կամ նրան փոխարինող պաշտոնատար անձին կամ հարկ վճարողի համապատասխան պաշտոնատար անձին, ով ծանոթանալուց հետո ստորագրում է արձանագրությունը և առարկություններ ունենալու դեպքում դրա մեջ կատարում համապատասխան նշում:
10. Սույն կարգի 9-րդ կետում նշված արձանագրության պատճենը ստորագրությամբ հանձնվում է հարկ վճարողին (գործադիր մարմնի ղեկավարին) կամ նրան փոխարինող պաշտոնատար անձին կամ հարկ վճարողի համապատասխան պաշտոնատար անձին: Վերջիններիս կողմից արձանագրության պատճենը ստանալուց հրաժարվելու դեպքում հարկային հսկողություն իրականացնող պաշտոնատար անձի կողմից դրա մեջ կատարվում է համապատասխան նշում, և այն հարկ վճարողին է ներկայացվում օրենսգրքով սահմանված հարկային հսկողության արդյունքներն ամփոփող փաստաթղթերի ((վեր)ստուգման ակտի նախագիծ, ուսումնասիրության արձանագրության նախագիծ կամ արձանագրություն (նախագիծ կազմելու անհրաժեշտության բացակայության դեպքում)) հետ միասին:
11. Փաստաթղթերի բնօրինակներ վերցնելու դեպքում օրենսգրքի 353-րդ հոդվածի 3-րդ մասի դրույթներին համապատասխան՝ վերցնելու պահին, փաստաթղթերի կրկնօրինակներ պատրաստելու և հարկ վճարողին (գործադիր մարմնի ղեկավարին) կամ նրան փոխարինող պաշտոնատար անձին կամ հարկ վճարողի համապատասխան պաշտոնատար անձին փոխանցելու անհնարինության դեպքում դրանք պատրաստվում և վերջիններիս են փոխանցվում 3 աշխատանքային օրվա ընթացքում: 
12. Անհրաժեշտության դեպքում փաստաթղթերի, իրերի, փորձանմուշների վերցմանը Հայաստանի Հանրապետության կառավարության սահմանած կարգով կարող է ներգրավվել փորձագետ, մասնագետ (այդ թվում՝ հարկ վճարողի գործունեության ոլորտի լիազոր մարմնի ներկայացուցիչ) և (կամ) թարգմանիչ:

III. ՓՈՐՁԱՆՄՈՒՇ ՎԵՐՑՆԵԼՈՒ ԱՌԱՆՁՆԱՀԱՏԿՈՒԹՅՈՒՆՆԵՐԸ

13. Փորձանմուշների ընտրանքն իրականացնում են հարկային հսկողություն իրականացնող պաշտոնատար անձը, փորձագետը կամ մասնագետը (այդ թվում՝ հարկ վճարողի գործունեության ոլորտի լիազոր մարմնի ներկայացուցիչը)` Հայաստանի Հանրապետության օրենսդրությամբ նախատեսված՝ տվյալ խմբաքանակը բնորոշող նվազագույն բավարար քանակով, իսկ հարկ վճարողի գրավոր հայտի դեպքում իրականացվում է փորձանմուշների տվյալ խմբաքանակը բնորոշող նվազագույն բավարար քանակով ևս մեկ ընտրանք, որը տրամադրվում է հարկ վճարողին:
14. Փորձաքննության նպատակով ապրանքներից և (կամ) արտադրանքից փորձանմուշներ վերցնելու ժամանակ նմուշառման վայրում կատարվում է դրանց նույնականացում: 
15. Փորձաքննության նպատակով վերցված փորձանմուշներն առանձնացվում և տեղափոխվում են փորձաքննության հարկային հսկողություն իրականացնող պաշտոնատար անձի, մասնագետի (այդ թվում՝ հարկ վճարողի գործունեության ոլորտի լիազոր մարմնի ներկայացուցչի) կամ փորձագետի կողմից:

IV. ՎԵՐՑՎԱԾ ՓԱՍՏԱԹՂԹԵՐԻ, ԻՐԵՐԻ ԵՎ ՓՈՐՁԱՆՄՈՒՇՆԵՐԻ
 ՎԵՐԱԴԱՐՁՄԱՆ ԿԱՐԳԸ

16. Վերցված փաստաթղթերի բնօրինակները վերադարձվում են հարկ վճարողին հարկային հսկողության անհրաժեշտ միջոցառումների (այդ թվում՝ օրենսգրքով նախատեսված կարգով փորձաքննության) ավարտից հետո 3 աշխատանքային օրվա ընթացքում, բայց ոչ ուշ, քան մինչև ստուգման ժամկետի ավարտը:
17. Վերցված իրերը վերադարձվում են հարկ վճարողին դրանք վերցվելուց հետո 10 աշխատանքային օրվա ընթացքում, բացառությամբ օրենսգրքով նախատեսված կարգով փորձաքննության նշանակման դեպքերի, երբ դրանք վերադարձվում են հարկ վճարողին փորձաքննության ավարտից հետո 3 աշխատանքային օրվա ընթացքում, բայց ոչ ուշ, քան մինչև ստուգման ժամկետի ավարտը: 
18. Փորձանմուշների փորձաքննության ավարտից հետո 3 աշխատանքային օրվա ընթացքում, բայց ոչ ուշ, քան մինչև ստուգման ժամկետի ավարտը, դրա ընթացքում օգտագործված, ինչպես նաև փորձաքննության չենթարկված փորձանմուշները, վերադարձվում են հարկ վճարողին, բացառությամբ այն դեպքերի, երբ ՀՀ օրենսդրությամբ նախատեսվում է որոշակի ժամկետով տվյալ ապրանքի հսկիչ նմուշի պահպանումը փորձարկման լաբորատորիայում: Այս դեպքում հարկ վճարողը (գործադիր մարմնի ղեկավարը) կամ նրան փոխարինող պաշտոնատար անձը կամ հարկ վճարողի համապատասխան պաշտոնատար անձը կարող է հսկիչ նմուշը հետ վերցնել այդ ժամկետը լրանալուց հետո:
19. Վերցված փաստաթղթերի բնօրինակների, իրերի, փորձանմուշների վերադարձի մասին հարկային հսկողություն իրականացնող պաշտոնատար անձի կողմից կազմվում է հարկային մարմնի սահմանած ձևով արձանագրություն և ներկայացվում հարկ վճարողին (գործադիր մարմնի ղեկավարին) կամ նրան փոխարինող պաշտոնատար անձին կամ հարկ վճարողի համապատասխան պաշտոնատար անձին, ով ծանոթանալուց հետո ստորագրում է արձանագրությունը և առարկություններ ունենալու դեպքում դրա մեջ կատարում համապատասխան նշում: Արձանագրության պատճենը ստորագրությամբ հանձնվում է հարկ վճարողին (գործադիր մարմնի ղեկավարին) կամ նրան փոխարինող պաշտոնատար անձին կամ հարկ վճարողի համապատասխան պաշտոնատար անձին:

V. ԵԶՐԱՓԱԿԻՉ ԴՐՈՒՅԹՆԵՐ

20. Սույն կարգով սահմանված պահանջների խախտումը, մասնավորապես, օրենսգրքով նախատեսված փաստաթղթերի (այդ թվում՝ բնօրինակների, կրկնօրինակների  կամ լուսապատճենների ձևով), իրերի, փորձանմուշների չտրամադրումն առաջացնում է պատասխանատվություն՝ օրենքով սահմանված կարգով:



ՀԻՄՆԱՎՈՐՈՒՄ
«Հարկային հսկողությանն առնչվող փաստաթղթեր, իրեր կամ փորձանմուշներ վերցնելու կարգը սահմանելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպատակը Հայաստանի Հանրապետության հարկային օրենսգրքի կիրարկումն ապահովելն է:
1. Կարգավորման հարաբերությունների ներկա վիճակը և առկա խնդիրները. Հայաստանի Հանրապետության հարկային օրենսգրքի (04.10.2016թ ՀՕ-165-Ն) 353-րդ հոդվածի համաձայն նախատեսվում է, որ հարկային հսկողության շրջանակներում այն իրականացնող պաշտոնատար անձանց կողմից հարկային հսկողությանն առնչվող անհրաժեշտ փաստաթղթեր (բնօրինակներ կամ կրկնօրինակներ), իրեր կամ փորձանմուշներ վերցվում են Հայաստանի Հանրապետության կառավարության սահմանած կարգով:
1. Առկա խնդիրների առաջարկվող լուծումները. Նախագծով առաջարկվում է  սահմանել հարկային հսկողությանն առնչվող փաստաթղթեր, իրեր կամ փորձանմուշներ վերցնելու կարգը:
1.  Կարգավորման առարկան. Նախագծի կարգավորման առարկան հարկային հսկողության շրջանակներում անհրաժեշտության դեպքում հարկային հսկողություն իրականացնող պաշտոնատար անձանց կողմից հարկային հսկողությանն առնչվող փաստաթղթերի, իրերի կամ փորձանմուշների վերցման հետ կապված ընդհանուր հարցերն են:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ԿԱ պետական եկամուտների կոմիտեի կողմից: 
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է կանոնակարգել հարկային հսկողության շրջանակներում հարկային հսկողություն իրականացնող պաշտոնատար անձանց կողմից հարկային հսկողությանն առնչվող փաստաթղթերի, իրերի կամ փորձանմուշների վերցման հետ կապված հարցերը՝ սահմանելով համապատասխան կարգը:

ՏԵՂԵԿԱՆՔ
«Հարկային հսկողությանն առնչվող փաստաթղթեր, իրեր կամ փորձանմուշներ վերցնելու կարգը սահմանելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին 

«Հարկային հսկողությանն առնչվող փաստաթղթեր, իրեր կամ փորձանմուշներ վերցնելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


ՏԵՂԵԿԱՆՔ
«Հարկային հսկողությանն առնչվող փաստաթղթեր, իրեր կամ փորձանմուշներ վերցնելու կարգը սահմանելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին

«Հարկային հսկողությանն առնչվող փաստաթղթեր, իրեր կամ փորձանմուշներ վերցնելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն առկա չէ:

ԱՄՓՈՓԱԹԵՐԹ
	«ՀԱՐԿԱՅԻՆ ՀՍԿՈՂՈՒԹՅԱՆՆ ԱՌՆՉՎՈՂ ՓԱՍՏԱԹՂԹԵՐ, ԻՐԵՐ ԿԱՄ ՓՈՐՁԱՆՄՈՒՇՆԵՐ ՎԵՐՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	2

	4

	1
	ՀՀ ֆինանսների նախարարություն
03.04.2017թ.
N 01/2-3/5824-17
(N 16065-17)
	1.	Առաջարկում ենք նախագծի 1-ին կետում «կարգը» բառից հետո լրացնել` «համաձայն հավելվածի» բառերը:
	Ընդունվել է
	Նախագծի 1-ին կետը լրացվել է առաջարկված եղանակով

	
	
	2.	Նախագծի 1-ին կետով սահմանվող հավելվածի 2-րդ կետի 1-ին ենթակետի համաձայն, հարկային հսկողության շրջանակներում հարկային հսկողությանն առնչվող անհրաժեշտ փաստաթղթերի բնօրինակներ կամ կրկնօրինակներ, իրեր, փորձանմուշներ վերցվում են, եթե առկա են բավարար հիմքեր ենթադրելու, որ դրանց միջոցով հնարավոր է հիմնավորել հարկման օբյեկտների կամ հարկման բազաների թաքցման հանգամանքը: Միաժամանակ, ՀՀ հարկային օրենսգրքի 353-րդ հոդվածի 3-րդ մասի համաձայն, այն դեպքերում, երբ առգրավված փաստաթղթերի կրկնօրինակները բավարար չեն հարկային հսկողության միջոցառումների իրականացման համար կամ հարկային հսկողություն իրականացնող պաշտոնատար անձանց մոտ առկա են բավարար հիմքեր հարկ վճարողի կողմից փաստաթղթերի բնօրինակները ոչնչացնելու, թաքցնելու, փոփոխելու կամ փոխարինելու մտադրությունների մասին, հարկային հսկողություն իրականացնող պաշտոնատար անձն իրավունք ունի առգրավելու փաստաթղթերի բնօրինակները՝ նույն հոդվածով սահմանված կարգով: Այսինքն` հարկային հսկողություն իրականացնող պաշտոնատար անձը փաստաթղթերի բնօրինակները կարող է առգրավել վերոնշյալ դեպքերի առկայության պարագայում:
Հաշվի առնելով վերոգրյալը` առաջարկում ենք նախագծով սահմանել, որ փաստաթղթերի կրկօրինակները հարկային հսկողություն իրականացնող պաշտոնատար անձինք կարող են վերցնել, եթե առկա են բավարար հիմքեր ենթադրելու, որ դրանց միջոցով հնարավոր է հիմնավորել հարկման օբյեկտների կամ հարկման բազաների թաքցման հանգամանքը, իսկ բնօրինակները հարկային հսկողություն իրականացնող պաշտոնատար անձանց կողմից առգրավվում են ՀՀ հարկային օրենսգրքի 353-րդ հոդվածի 3-րդ մասով սահմանված հիմքերի առկայության պարագայում:
	Ընդունվել է
	Նախագծով հաստատվող կարգի 2-րդ կետն առաջարկին համապատասխան խմբագրվել է և համապատասխանեցվել հարկային օրենսգրքի 353-րդ հոդվածի դրույթներին

	
	
	3.	Առաջարկում ենք նախագծի 1-ին կետով սահմանվող հավելվածի 6-րդ կետում «2-րդ» բառը փոխարինել «4-րդ» բառով, իսկ 7-րդ կետում «3-րդ» բառը «4-րդ» բառով հաշվի առնելով այն, որ խոսքը վերաբերում է հարկային հսկողություն իրականացնող պաշտոնատար անձի (անձանց) պատճառաբանված որոշմանը:
	Ընդունվել է
	Նախագծով հաստատվող կարգի 6-րդ և 7-րդ կետերի հղումները ճշգրտվել են 

	
	
	4.	Առաջարկում ենք նախագծի 1-ին կետով սահմանվող հավելվածի 8-րդ կետում «3-րդ» բառը փոխարինել «7-րդ» բառով:
	Ընդունվել է
	Նախագծով հաստատվող կարգի 8-րդ կետի հղումը ճշգրտվել է 

	
	
	5.	Նախագծի 1-ին կետով սահմանվող հավելվածի 8-րդ կետով նախատեսվում է, որ հարկ վճարողի կողմից անհրաժեշտ փաստաթղթերի բնօրինակները, իրերը ներկայացնելուց և փորձանմուշներ վերցնելու հնարավորություն ապահովելուց հրաժարվելու դեպքում կատարում է հարկադիր առգրավում: Գտնում ենք, որ նշված գործողությունները հանդիսանում են հարկադրանքի միջոցներ և դրանց կիրառումը կխախտի ՀՀ Սահմանադրությամբ ամրագրված մարդու իրավունքները: 
Հաշվի առնելով վերոգրյալը, կարծում ենք, որ նշված գործողությունները կատարելուց հրաժարվելու դեպքում հարկային հսկողություն իրականացնող պաշտոնատար անձինք (անձն) պետք է կազմեն արձանագրություն՝ հարկ վճարողի կողմից հարկային հսկողություն իրականացնող պաշտոնատար անձանց խոչընդոտելու վերաբերյալ և կիրառեն օրենքով նախատեսված պատասխանատվության միջոցներ:
	Ընդունվել է
	Նախագծով հաստատվող կարգի 8-րդ կետից հանվել են  հարկային հսկողություն իրականացնող անձի կողմից հարկ վճարողի տարածքների ինքնուրույն բացման դրույթները, և կետը համապատասխանեցվել է հարկային օրենսգրքի 353-րդ հոդվածի 3-րդ մասով սահմանված ընթացակարգին

	
	
	6.	Նախագծի 1-ին կետով սահմանվող հավելվածի 13-րդ կետի համաձայն, ապրանքներից կամ արտադրանքից փորձանմուշներ կարող են վերցնել հարկային հսկողություն իրականացնող պաշտոնատար անձը (անձինք) կամ մասնագետը (այդ թվում՝ հարկ վճարողի գործունեության ոլորտի լիազոր մարմնի ներկայացուցիչը): Միաժամանակ, ՀՀ հարկային օրենսգրքի 353-րդ հոդվածի 1-ին մասի համաձայն, հարկային հսկողության շրջանակներում փորձանմուշներ կարող են վերցնել հարկային ստուգում իրականացնող պաշտոնատար անձինք:
Հաշվի առնելով վերոգրյալը` առաջարկում ենք նախագծով սահմանել, որ փորձանմուշներ կարող են վերցնել միայն հարկային ստուգում իրականացնող պաշտոնատար անձինք:
	Ընդունվել է
	Ներկայացված առաջարկին համապատասխան նախագծով հաստատվող կարգի 13-րդ կետը հանվել է, իսկ փորձագետների և մասնագետների ներգրավումն այդ գործընթացին կանոնակարգվել է կարգի 12-րդ կետով

	2
	ՀՀ տնտեսական զարգացման և ներդրումների նախարարություն
07.03.2017թ.
N 05/10.4/2189-17
(N 11203-17)
	1. Նախագծի ամբողջ տեքստում հղում է կատարվում 2-րդ և 3-րդ կետերով նախատեսված որոշումներին, սակայն, Նախագծով սահմանվող կարգի նշված կետերում առկա չեն դրույթներ որևէ որոշման վերաբերյալ: Ըստ այդմ, առաջարկում ենք հստակեցնել կատարված հղումները:
	Ընդունվել է
	Նախագծով հաստատվող կարգի ամբողջ տեքստում կատարվել է հղումների ճշգրտում 

	
	
	2. Նախագծի 5-րդ կետի 2-րդ պարբերության համաձայն հարկային հսկողության շրջանակներում պաշտոնատար անձանց կողմից հարկ վճարողից համակարգչային տեխնիկա կամ հսկիչ դրամարկղային մեքենա վերցնելու դեպքում տնտեսավարողը պետք է նշված գործողության արդյունքում իր բնականոն աշխատանքը խոչընդոտելու վերաբերյալ տեղեկատվություն ներկայացնի  հարկային հսկողություն իրականացնող պաշտոնատար անձին՝ անհրաժեշտ հիմնավորումներով, որպեսզի հարկային մարմնի կողմից մինչև դրանց վերադարձը հարկ վճարողին տրամադրվեն համանման իրեր: Ըստ այդմ, առաջարկում ենք հստակեցնել, թե ինչ հանգամանքներից ելնելով և որ դեպքերում հարկային մարմինը կարող է չհամաձայնվել տնտեսավարողի կողմից ներկայացված հիմնավորումների հետ:
	Չի ընդունվել
	Հաշվի առնելով այդպիսի հիմնավորումների տեսական մեծ քանակը, հնարավոր չէ դրանք ներառել նախագծով հաստատվող կարգի մեջ, միաժամանակ, հարկ վճարողի կողմից ներկայացված հիմնավորումները հարկային մարմնի պաշտոնատար անձանց կողմից չընդունվելու (հարկ վճարողի կարծիքով՝ ոչ օբյեկտիվորեն) դեպքում նա կարող է հարկային հսկողությունն իրականացնող պաշտոնատար անձանց գործողությունները բողոքարկել Օրենսգրքով սահմանված կարգով

	
	
	3. Նախագծով առաջարկում ենք սահմանել դրույթ վերցված փորձանմուշի մեկ օրինակը, տնտեսավարողի ցանկության առկայության դեպքում, նաև իրեն տրամադրելու վերաբերյալ, ինչը հնարավորություն կտա վերջինիս, փորձաքննության արդյունքների հետ համաձայն չլինելու պարագայում, իր մոտ առկա ձևանմուշը հետագայում նույնպես ուղարկել փորձաքննության` ստացված արդյունքներում համոզվելու կամ, հակառակ պարագայում, դրանք բողոքարկելու նպատակով:
	Ընդունվել է
	նախագծի հավելվածի 13-րդ կետում ավելացվել է համապատասխան դրույթ

	ՀՀ արդարադատության նախարարություն
11.07.2017թ.
N 01/14/11917-17
(N 37721-17)
	1.	Նախագծի հավելվածի 1-ին կետում սահմանվում են բառերն անհրաժեշտ է փոխարինել կարգավորվում են բառերով, իսկ կարգ բառը՝  կարգի հետ կապված հարաբերությունները բառերով ՝ նկատի ունենալով Իրավական ակտերի մասին Հայաստանի Հանրապետության օրենքի 14-րդ հոդվածի պահանջները:
	Ընդունվել է
	Նախագծի հավելվածի 1-ին կետում կատարվել է համապատասխան փոփոխություն

	
	
	2.	Նախագծի հավելվածի 3-րդ կետում  հարկային հսկողությանը չառնչվող բառերն անհրաժեշտ  է փոխարինել անմիջականորեն հարկային հսկողության նպատակներին ու հարցերին չառնչվող բառերով՝ նկատի ունենալով ՀՀ հարկային օրենսգրքի 36-րդ հոդվածի 1-ին մասի 13-րդ կետի բ ենթակետի պահանջները:
	Ընդունվել է
	Նախագծի հավելվածի 3-րդ կետում կատարվել է համապատասխան փոփոխություն

	
	
	3.	Նախագծի հավելվածի 5-րդ կետում անձանց բառը և հավելվածի ամբողջ տեքստում կիրառվող բոլոր այն բառերը, որոնք վերցված են փակագծերի մեջ, որպեսզի ցույց տան, որ օգտագործված բառի հոգնակիի վրա նույնպես տարածվում են նախագծով նախատեսված կարգավորումները, անհրաժեշտ է հանել, քանի որ Իրավական ակտերի մասին Հայաստանի Հանրապետության օրենքի 45-րդ հոդվածի 9-րդ մասի համաձայն՝ եթե իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը:
	Ընդունվել է
	Նախագծի հավելվածի ամբողջ տեքստում կատարվել է համապատասխան փոփոխություն

	
	
	4.	Նախագծի հավելվածի 7-րդ կետի 2-րդ պարբերությունում գրության օրինակը ստանալու և հարկային մարմնի օրինակի վրա ստորագրելու բառերից առաջ անհրաժեշտ է լրացնել առանց բառը՝ հաշվի առնելով, որ առանձին պայմանների թվարկումը կատարված է կամ շաղկապի միջոցով:
	Ընդունվել է
	Նախագծի հավելվածի 3-րդ կետում կատարվել է համապատասխան լրացում

	
	
	5. Նախագծի հավելվածի 8-րդ կետով հարկադիր առգրավման նախատեսված տարբերակը հակասում է ՀՀ Սահմանադրությամբ 78-րդ հոդվածով ամրագրված համաչափության սկզբունքին, որի համաձայն՝ հիմնական իրավունքների և ազատությունների սահմանափակման համար ընտրված միջոցները պետք է պիտանի և անհրաժեշտ լինեն Սահմանադրությամբ սահմանված նպատակին հասնելու համար: Սահմանափակման համար ընտրված միջոցները պետք է համարժեք լինեն սահմանափակվող հիմնական իրավունքի և ազատության նշանակությանը: 
Այդ առումով գտնում ենք, վերոհիշյալ կարգավորումները ոչ թե պետք է նախատեսված լինեն ՀՀ կառավարության որոշման նախագծով, այլև հաշվի առնելով ՀՀ Սահմանադրության 75-րդ հոդվածի պահանջները, որոնց համաձայն՝ հիմնական իրավունքները և ազատությունները կարգավորելիս օրենքները սահմանում են այդ իրավունքների և ազատությունների արդյունավետ իրականացման համար անհրաժեշտ կազմակերպական կառուցակարգեր և ընթացակարգեր, գտնում ենք, որ հարկային հսկողություն իրականացնող պաշտոնատար անձի՝ փաստաթղթերի բնօրինակներ առգրավելու հետ կապված անհրաժեշտ կազմակերպական կառուցակարգերը և ընթացակարգերը պետք է սահմանվեն ՀՀ հարկային օրենսգրքի 353-րդ հոդվածի 3-րդ մասով՝ պահպանելով ՀՀ Սահմանադրությամբ ամրագրված համաչափության և իրավական որոշակիության սկզբունքները:
	Ընդունվել է
	Նախագծով հաստատվող կարգի 8-րդ կետից հանվել են  հարկային հսկողություն իրականացնող անձի կողմից հարկ վճարողի տարածքների ինքնուրույն բացման դրույթները, և կետը համապատասխանեցվել է հարկային օրենսգրքի 353-րդ հոդվածի 3-րդ մասով սահմանված ընթացակարգին

	ՀՀ վարչապետի խորհրդական Գ.Մալխասյան
	Նախագիծը հակասում է ՀՀ հարկային օրենսգրքի 36-րդ հոդվածի 1-ին մասի 13-րդ կետի «բ» ենթակետի պահանջներին, որի համաձայն փաստաթղթեր վերցնելու դեպքերը կարող են սահմանվել միայն օրենսգրքով: Մինչդեռ կարգը սահմանում է նաև փաստաթղթեր վերցնելու դեպքերը: 
	Չի ընդունվել 
	ՀՀ հարկային օրենսգրքի 353-րդ հոդվածի համաձայն հարկային մարմնի պաշտոնատար անձանց կողմից կարող է ՀՀ կառավարության սահմանած կարգով վերցվել հարկային հսկողությանն առնչվող անհրաժեշտ փաստաթղթերի կրկնօրինակներ, իրեր, փորձանմուշներ (ստացվում է, որ գործնականում կարող է վերցվել հարկային հսկողությանն առնչվող ցանկացած փաստաթուղթ), իսկ կարգով սահմանվում են ոչ թե վերցնելու դեպքերը, այլ հստակեցվում են անհրաժեշտության չափորոշիչները, որով էլ էականորեն նվազեցվում են փաստաթղթեր, իրեր, փորձանմուշներ վերցնելու շրջանակները

	
	
	Կարգի 4-րդ կետի վերաբերյալ գտնում եմ, որ փաստաթղթերի պատճենները ևս կարող են վերցվել միայն օրենսգրքով առկա հիմքերի պայմաններում ու գրավոր տեղեկացմամբ: Հակառակ պարագայում հարկային մարմինը կարող է գաղտնի վերցնել ցանկացած փաստաթղթի պատճեն: 
	Ընդունվել է ի գիտություն
	Նախագծով հաստատվող կարգի 2-րդ կետում հստակեցված են փաստաթղթերի կրկնօրինակներ վերցնելու անհրաժեշտան չափորոշիչները, իսկ 4-րդ կետի համաձայն փաստաթղթերի կրկնօրինակներ վերցվելու դեպքում դրանք ստորագրվում են հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի կամ հարկ վճարողի համապատասխան պաշտոնատար անձի կողմից և կնքվում հարկ վճարողի կնիքով (առկայության դեպքում)՝ կատարելով «իսկականի հետ ճիշտ է» նշումը, հետևաբար ցանկացած փաստաթղթի պատճենը գաղտնի վերցնելու դեպքերը դուրս են սույն կարգի շրջանակներից և չեն կարգավորվում դրանով

	
	
	Ինչ վերաբերվում է բնօրինակները վերցնելուն, ապա դրանք կարող են վերցվել, եթե հակային մարմնի ներկայացուցիչը կարող է առաջնորվել միայն օրենսգրքի 353-րդ հոդվածով ու պարտավոր է գրավոր ներկայացնել համապատասխան հիմնավորում: Եթե օրենսգիրքը պահանջում է ընդունել համապատասխան իրավական ակտ, սակայն գտնում եմ, որ նման իրավական ակտի ընդունումը հակասում է ՀՀ Սահմանադրության 75-րդ և 79-րդ հոդվածների պահանջներին, քանի որ անձի իրավունքների սահմանափակումների բոլոր ընթացակարգերը կարող են սահմանվել միայն օրենքով, ինչպես դա սահմանվում է ՀՀ քրեադատավարական կամ դատավարական այլ օրենսգրքերով:
	Ընդունվել է ի գիտություն
	Նախագծով հաստատվող կարգի 8-րդ կետն ընդգրկում է առաջարկվող կարգավորումը



